
Në përgjigje të kërkesës suaj, datë 25.08.2023 “Kërkesë për informacion”, më poshtë do të gjeni informacionin e kërkuar.

Pyetje/kërkesë:

1. Nga data 1 dhjetor 2022 dhe deri në ditën e kthimit të përgjigjes- a ka bërë AKEP vlerësime për kontratën tip që aplikon për pajtimtarët sipërmarrësi One Albania sh.a? Nëse po, ju lutemi më pajisni me kopje të dokumentit/dokumentave (akt vlerësimi mbi kontratën), ashtu sic ju i keni depozituar në zyërn e arkiv protokollit të Autoritetit.

Përgjigje:

Në lidhje me vlerësimin e kontratës tip të pajtimit të sipërmarrësit One Albania sh.a, bashkangjitur do te gjeni:
- Shkresa e AKEP nr.73/51 Prot., datë 6.02.2023 “Mbi vlerësimin e termave dhe kushteve të përgjithshme të kontratave tip të pajtimit të One Albania sh.a”:
- Shkresa e AKEP nr.73/54 Prot., datë 24.03.2023 “Mbi termat dhe kushtet e përgjithshme të kontratave tip të pajtimit dhe publikimin e informacionit për pajtimtarët”.
Pyetje/kërkesë:

2. Për vitin 2022 (1.01.2022-31.12.2022) a ka bërë AKEP vlerësime për kontartën tip që kanë aplikuar për pajtimtaërt sipërmarrësit e licensuar në këtë periudhë? Nëse po, ju lutemi më pajisni me kopje të dokumentit/dokumentave (akt vlerësimi mbi kontratën), ashtu sic ju i keni depozituar në zyërn e arkiv protokollit të Autoritetit

Përgjigje:

Në lidhje me vlerësimin e termave dhe kushteve të kontratave tip të sipërmarrësve të tjerë, AKEP ka pasur komunikime shkresore me operatorët kryesorë të komunikimeve elektronike për
implementimin në termat dhe kushtet e kontratave tip të pajtimit të përcaktimeve të Rregullores 49/2021 (që ka hyrë në fuqi më datë 1.02.2022):
- Shkresa nr.1467/48 prot., date 17.12.2021;
- Shkresa e AKEP Nr.90/1 Prot., datë 01.02.2022;
- Shkresa e AKEP nr.570 Prot., datë 9.03.2023.
Përvec sa më sipër, AKEP ka pasur komunikime në rrugë elekronike me email me rreth 200 sipërmarrës ofrues të rrjeteve dhe/ose shërbimeve të komunikimeve elektronike publike mbi reflektimin në termat dhe kushtet e përgjithshme të kontratave tip të pajtimit të përcaktimeve kryesore të Rregullores 49/2021, dhe sqarimeve të dhëna në shkresën nr.1467/48 prot., date 17.12.2021.

Në procesin e vlerësimit të termave dhe kushteve të kontratave tip të sipërmarrësve, AKEP bazohet në kërkesat e kuadrit ligjor dhe nënligjor përkatës (Ligji 9918/2008 dhe Rregullore e AKEP 49/2021) të aplikueshëm për informacionin që duhet të përmbajnë këto dokumente.
Bazuar dhe në eksperiancat më të mira nga rregullatorët homologë të vendeve e BE-së, AKEP në procesin e vlerësimit të termave dhe kushteve të përgjithshme të kontratave dhe hartimit tw kuadrit nwnligjor pwrkatws merr në konsideratë edhe problematikat e evidentuara nga trajtimi i ankesave individuale të pajtimtarëve, të cilat shërbejnë si një input i rëndësishëm në kërkesat e AKEP për përmirësimin e termave dhe kushteve të përgjithshme të kontratave të pajtimit të një sipërmarrësi të caktuar dhe/ose të gjithë sipërmarrësve ofrues të rrjeteve dhe shërbimeve të komunikimeve elektronike publike. Në këtë aspekt, AKEP do të vlerësonte nëse në kërkesat e vazhdueshme për informacion për kontratat tip të pajtimit, do të përfshinit dhe problematikë të evidentuar në këto dokumenta në marrëdhënien pajtimtar – sipërmarrës, pasi kjo do të ndihmonte dhe AKEP në adresimin e problematikave përkatëse.

Sa më sipër, bashkangjitur do të gjeni:

- Shkresa e AKEP nr.1467/48 prot., date 17.12.2021;
- Shkresa e AKEP Nr.90/1 Prot., datë 01.02.2022:
- Shkresa e AKEP nr.73/51 Prot., datë 6.02.2023;
- Shkresa e AKEP nr.73/54 Prot., datë 24.03.2023:
- Shkresa e AKEP nr.570 Prot., datë 9.03.2023.
 
